
Biologiya	ta’lim	yo‘nalishi	3-bosqich	talabasi

Annotatsiya:	Axborot-kommunikatsiya	texnologiyalarining	jadal	sur’atlar	bilan	rivojlanishi	raqamli	ta’lim	texnologiyalariga	
asoslangan	o‘qitish	metodlari	 tizimini	 shakllantirishni	 taqozo	etmoqda.	Bu	holat	 pedagogik	 oliy	 ta’lim	muassasalarida	
biologiyani	o‘qitish	metodikasi	yo‘nalishi	bo‘yicha	o‘quv	rejalari	doirasida	umumkasbiy	fanlarni	auditoriya	va	auditoriyadan	
tashqari	mashg‘ulotlarda,	shuningdek	mustaqil	ta’lim	jarayonida	qo‘llash	zaruratini	yuzaga	keltirmoqda.	Mazkur	masala	
bugungi	kunda	dolzarb	ilmiy-amaliy	muammolardan	biri	sifatida	baholanadi.

Kalit so‘zlar:	 axborot-kommunikatsiya	 texnologiyalari,	 raqamli	 ta’lim	 texnologiyalari,	 bulutli	 texnologiyalar,	mobil	 tex-
nologiyalar,	didaktik	imkoniyatlar.
Abstract:	The	rapid	development	of	information	and	communication	technologies	necessitates	the	formation	of	teaching	
methods	based	on	digital	educational	technologies.	This	leads	to	the	need	to	apply	biology	teaching	methods	in	pedagog-
ical	higher	education	institutions,	particularly	within	the	curriculum	of	the	“Biology	Teaching	Methodology”	specialization,	
during	both	classroom	and	extracurricular	sessions,	as	well	as	in	independent	learning.	This	issue	is	considered	one	of	
the	urgent	challenges	in	contemporary	education.

Key words:	information	and	communication	technologies,	digital	educational	technologies,	cloud	technologies,	mobile	
technologies,	didactic	opportunities.
Аннотация:	Бурное	развитие	информационно-коммуникационных	 технологий	 требует	формирования	системы	
методов	 обучения,	 основанных	 на	 цифровых	 образовательных	 технологиях.	Это,	 в	 свою	 очередь,	 обусловли-
вает	необходимость	применения	методов	преподавания	биологии	в	педагогических	вузах	по	 учебным	планам	
направления	“Методика	преподавания	биологии”	как	на	аудиторных,	так	и	на	внеаудиторных	занятиях,	а	также	в	
процессе	самостоятельного	обучения.	Данная	проблема	рассматривается	как	одна	из	актуальных	задач	совре-
менного	образования.

Ключевые слова:	 информационно-коммуникационные	 технологии,	 цифровые	 образовательные	 технологии,	
облачные	технологии,	мобильные	технологии,	дидактические	возможности.

KIRISH
Taʼlimiy	tavsifdagi	axborot-kommunikatsiya	texnologiyalari	negizida	yaratilgan	elektron	taʼlim	resurslarini	

rivojlantirish	tendensiyalarini	hisobga	olgan	holda,	B.	E.	Starichenko	quyidagilarni	taʼkidlaydi:	“Axborot-kommu-
nikatsiya	texnologiyalari	taʼlimining	mazmuni,	oʻquv	jarayonida	foydalanish	mumkin	boʻlgan	zamonaviy	axborot	
texnologiyalarining	holati	va	ularning	rivojlanish	istiqbollarini	tushunishdan	kelib	chiqib	aniqlanishi	kerak”	[5].

Bugungi	kunda	oʻquv	jarayonida	keng	qoʻllanilayotgan	zamonaviy	taʼlim	texnologiyalari	(Web	3.0,	virtual	
taʼlim	muhitlari,	onlayn	oʻquv	kurslar,	bulut	texnologiyalari	va	boshqalar)	bilan	bir	qatorda	mobil	texnologiyalar	
ham	axborot-kommunikatsiya	 texnologiyalarini	 rivojlantirishning	 zamonaviy	 yoʻnalishlaridan	 biri	 hisoblanadi.	
Ularning	afzalliklari	quyidagicha	ifodalanadi	[5]:

•	 tarmoqda	joylashtirilgan	va	unda	saqlanayotgan	taʼlimiy	resurslardan	foydalangan	holda	oʻquv	mashgʻulot-
larini	(maʼruza,	amaliy	va	laboratoriya	mashgʻulotlari,	shu	jumladan	mustaqil	taʼlim)	tashkil	etishda	maxsus	
kompyuterlar	bilan	jihozlangan	sinflar	talab	etilmaydi;

•	 foydalanuvchi	ushbu	texnologiyalardan	oʻz	imkoniyatlariga	qarab,	istalgan	joyda	va	istalgan	vaqtda	foyda-
lanishi	mumkin;

•	 mustaqil	taʼlimni	statsionar	kompyuter	orqali	tashkil	etishga	ehtiyoj	qolmaydi,	uni	Wi-Fi	yoki	internet	mavjud	
boʻlgan	istalgan	joyda	amalga	oshirish	mumkin;

•	 zarur	maʼlumotlarni	tezda	topish	imkoniyati	mavjud;

•	 oʻquv	 topshiriqlarini	bajarish	 jarayoni	 talaba	va	oʻqituvchilar	oʻrtasidagi	o‘zaro	hamkorlik	asosida	 tashkil	
etilishi	mumkin;

•	 iqtisodiy	 jihatdan	samarador:	 ish	oʻrinlarining	ortishi,	 shuningdek	mobil	qurilmalar	narxining	noutbuk	va	
kompyuterlarga	nisbatan	ancha	arzonligi;

•	 talabalarda	oʻquv	faniga	va	undagi	materiallarga	nisbatan	motivatsiyaning	ortishi	kuzatiladi.

Shu	nuqtai	nazardan	olib	qaraganda,	oʻquv	mashgʻulotlarida	mobil	texnologiyalardan	foydalanishni	rivoj-
lantirish	istiqbollari	taʼlim	tizimini	moslashuvchanlik	tamoyiliga	asoslangan,	individuallashtirilgan	taʼlimga	yoʻ	n-
altirilgan	holda	takomillashtirish	zaruratini	yuzaga	keltirmoqda.

MAVZUGA OID ADABIYOTLAR SHARHI
V.	V.	Kureychik	 tomonidan	moslashuvchan	mobil	 taʼlim	 tizimi	modeli	 taklif	 etilgan	bo‘lib,	ushbu	asosda	

ishlab	chiqilgan	mobil	ilova	oʻquv	jarayonida	sinovdan	oʻtkazilgan	[42].
YuNESKOning	tahliliy	maʼlumotlariga	ko‘ra,	mobil	qurilmalar	inson	hayotining	deyarli	barcha	jabhalariga	

kirib	borishda	davom	etmoqda.	Biroq,	shu	bilan	birga	quyidagicha	tanqidiy	fikr	bildiriladi:	“Umumtaʼlim	maktab-
lari	baʼzan	oʻquv	jarayonida	mobil	telefonlar	va	shunga	oʻxshash	boshqa	qurilmalardan	foydalanishni	taqiqlay-
dilar.”	Ushbu	fikrni	mutlaq	to‘g‘ri	deb	baholash	noo‘rin,	chunki	mobil	o‘qitish	metodlari	taʼlim	oluvchilarga	matnli,	
ovozli	va	videoli	ko‘rinishdagi	xabarlar	orqali	fikr	almashish,	o‘qituvchi	tomonidan	tashkil	etiladigan	mobil	so‘rov-
nomalarda	ishtirok	etish,	shuningdek,	auditoriyadagi	o‘zaro	muloqotni	rivojlantirish	imkonini	beradi.	Bu	esa,	o‘z	
navbatida,	taʼlim	oluvchilar	orasidagi	tortinchoqlikni,	fikr	bildirishdagi	jurʼatsizlikni	kamaytirishga	yordam	beradi	
va	o‘rganilayotgan	fanlarga	bo‘lgan	qiziqishni	oshiradi.

Mobil	texnologiyalarning	taraqqiyoti	raqamli	taʼlim	texnologiyalarining	rivojlanishiga	bevosita	taʼsir	ko‘rsa-
tadi.	 I.	N.	Golitsina	 taʼkidlaganidek,	 bulutli	 texnologiyalar	 asosida	 tashkil	 etilayotgan	 o‘quv	mashg‘ulotlarida	
axborot-kommunikatsiya	texnologiyalarining	barcha	afzalliklaridan	foydalanib,	dasturiy	taʼminotning	turli	ko‘ri-
nishlariga	kirishni	tashkil	etish	mumkin.	Unga	ko‘ra,	bunday	texnologiyalar	mobil	taʼlimni	samarali	tashkil	etishda	
muhim	platforma	bo‘lib	xizmat	qilishi	mumkin	[2].

TAHLIL VA NATIJALAR
Raqamli	ta’lim	texnologiyalarining	taʼlim	jarayonida	qoʻllanilishining	afzalliklari	sifatida	quyidagilarni	qayd	

etish	mumkin	[3]:

•	 oʻquv	 jarayonini	 tashkil	 etishda	 tejamkorlikka	 erishish	mumkin.	 Masalan,	 elektron	 pochta	 kabi	 xizmat-
lardan	foydalanish	orqali	oliy	 taʼlim	muassasalarida	qimmat	serverlarni	xarid	qilish	o‘rniga,	provayderlar	
tomonidan	taklif	etilayotgan	bepul	xizmatlardan	foydalanish	mumkin;

•	 taʼlim	muassasasining	elektr	energiyasiga	bo‘lgan	xarajatlarini	kamaytirish	(hisob-kitoblarning	katta	qismi	
provayder	darajasida	amalga	oshirilgani	sababli);

•	 taʼlimiy	va	 tadqiqotchilik	xususiyatidagi	 topshiriqlarga	eʼtibor	qaratish	 imkoniyati	 (oʻz	 taʼlim	xizmatlari	 va	
tizimlarini	qoʻllab-quvvatlash	va	saqlash	zarurati	kamayadi);

•	 foydalanuvchining	talab	va	ehtiyojlarini	toʻliqroq	qondirish	(bulutli	xizmatlar	orqali	taʼlim	oluvchilarga	istalgan	
vaqtda	va	istalgan	joyda	foydalanish	imkonini	beruvchi	yangi	mobil	ilovalar	bepul	taqdim	etiladi).

Maktablarda	umumtaʼlim	fanlarini	oʻqitish	jarayonida	raqamli	va	bulutli	texnologiyalardan	foydalanish	tajri-
basini	oʻrganish	va	tahlil	qilish	natijasida	D.	Layt	va	E.	Pirson	ularning	umumtaʼlim	fanlarini	oʻqitish	samarador-
ligini	oshirishdagi	quyidagi	imkoniyatlarini	aniqlagan	[1]:

•	 taʼlim	oluvchilarning	mustaqilligini	 taʼminlash	maqsadida	bajariladigan	mustaqil	 ish	topshiriqlari	hajmi	va	
miqdorini	oshirish;

•	 taʼlim	oluvchilarni	axborot	manbalaridan	ongli	va	tizimli	foydalanishga	yoʻnaltirish;

•	 onlayn	baholash	vositalaridan	foydalanish	orqali	ularning	bilim,	koʻnikma	va	malakalarining	shakllanganlik	
darajasini	aniqlash	va	o‘z-o‘zini	baholash	jarayonini	takomillashtirish;

•	 axborot-kommunikatsiya	 texnologiyalarining	 didaktik	 imkoniyatlari	 orqali	 hamkorlikka	 asoslangan	
loyihalash	kompetentligini	rivojlantirish.

Ushbu	 imkoniyatlardan	 foydalanish	 natijasida	 taʼlim	muassasalaridagi	 oʻquv	 jarayonida	 roʻy	 beradigan	
ijobiy	oʻzgarishlar	sifatida	D.	Layt	va	E.	Pirson	quyidagilarni	taʼkidlaydi	[1]:

•	 taʼlim	 oluvchi	 asosiy	 subyekt	 sifatida	 eʼtirof	 etilgan	 shaxsga	 yoʻnaltirilgan	 taʼlim	 muhitini	 shakllantirish	
imkoniyati;

•	 oʻqituvchining	roli	oʻzgaradi:	u	endilikda	bilimlarni	uzatuvchi	emas,	balki	taʼlim	oluvchining	shakllanishi	va	
rivojlanishida	ko‘makchi	sifatida	namoyon	bo‘ladi;

•	 taʼlim	va	ishlab	chiqarish	o‘rtasidagi	integratsiyani	kuchaytirish.

XULOSA VA TAKLIFLAR
Yuqorida	 keltirilgan	 tahlillar	 asosida	 quyidagi	 xulosalarga	 kelish	 mumkin:	 axborot-kommunikatsiya	

texnologiyalarining	jadal	sur’atlar	bilan	rivojlanishi	mobil	texnologiyalarga	asoslangan	o‘qitish	metodlari	tizimini	
shakllantirishni	taqozo	etmoqda.	Bu	esa	pedagogika	yo‘nalishidagi	oliy	ta’lim	muassasalarida	biologiya	o‘qitish	
metodikasi	 fanini	 o‘quv	 rejasiga	muvofiq	 auditoriya	 va	 auditoriyadan	 tashqari	 mashg‘ulotlarda,	 shuningdek	
mustaqil	 ta’limda	 qo‘llash	 zaruratini	 yuzaga	 keltirmoqda.	 Bu	 jarayon	 bugungi	 kundagi	 dolzarb	 ilmiy-amaliy	
masalalardan	biri	hisoblanadi.

Ta’lim	 resurslaridan	 doimiy	 foydalanish	 imkoniyati	 mavjudligi,	 o‘quv	 jarayonining	 uzluksizligi	 va	 yaxlit-
ligini	ta’minlash,	fikr-mulohazalarning	tezkor	almashinuvi	natijasida	mashg‘ulotlarning	sifat	va	samaradorligini	
oshirish,	hamda	o‘qitishning	tezkorligi	va	interaktivligini	ta’minlovchi	ta’lim	xizmatlarini	yo‘lga	qo‘yish	“Zoologiya”	
fanini	o‘qitishda	raqamli	texnologiyalardan	foydalanish	ehtiyojini	kuchaytirmoqda.

Foydalanilgan adabiyotlar ro‘yxati:

laridagi	maktablar	tajribasi	//	Ochiq	ta’lim.	–	2013.	–	№	2.
2.	 Golitsina	I.	N.,	Afzalova	A.	N.	Ta’lim	jarayonida	bulutli	hisoblashlardan	foydalanish	//	Ta’lim	texnologiyalari	va	jamiyat.	

–	2014.	–	T.	17.	–	№	2.
3.	 Bulutli	 hisoblashlar	 ta’limda.	 YuNESKOning	 axborot	 texnologiyalari	 instituti.	 URL:	 http://unesdoc.unesco.org/imag-

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

